
Efesu o
Paulo 'ga awau akou Efesu pe rakue. Jejui 'ga

rerowiaara 'gd 'ga imu'jau Jarejuwarete 'ga ree.
(Atos 19) Mukti kwara magwaw ire Paulo 'ga oi
pe awi nli. A'ere 'ga ka'arana kwasiaa imonou
'gd nupe rakue. Moromunepawa pype 'ga 'liina
Jejui 'ga mome'u are. A'eramil Janeruwarete 'ga,
peu 'ga renami, ka'arana kwasiarukaa 'ga upe.
A'eramil 'ga ikwasiaa imonou 'gd nupe rakue.

1 Je Pauloramii ka'aran akwasiat imonou pé
nupe. Je Jejui Kristu 'ga remimonoferamu.
Yma Jejui 'ga je monoi kwe pewara 'gd nupe
omome'warami ikue. “Kwe pe ekwap je
mome'wau ekou 'gd nupe”, 'jau 'ga jee ikue.
‘Uwarete 'ga remifutar imi etee futat 'ga je monoi
kwe pewarami pé nupe. A'eramil je ka'arana
kwasiaa tekou imonou Efesu pewaram pé nupe,
Jarejuwarete 'ga remiayuwami pé nupe. P&é '3
pejemujat Jejul Kristu 'ga ree rai'i. A'eramt péé
'ga rerowiaa etee te pejejemogyau. A'erami je
ka'arana kwasiaa imonou pé nupe.

2 Ku'jywa 'ga Janeruwaretea. Jejui Kristu 'ga
nané 'a Janejararetea nu. Afutat je 'gd jejuka
esagea p€ nee. Afutat je 'gd p€ mopy'ata'waa pé
mogyau.

Kristu 'ga mama'e esage apou janee
3Simuoryp Jarejuwarete 'ga jarejeupe 'ga remi-
apofer are 'jau. 'Ga 'a Jejui Kristu 'ga Ruwaretea,
Janejararete 'ga Ruwaretea futat 'ga. Iporiay'i
'ga 'llina jane ree. Jane resaka'i 'ga jane rerekou.

Mama'e esagea etee 'ga iapou 'llina au'jeterami
janee. 'Ga ra'yrarete 'ga Kristu 'ga ree jane jare-
jemujaa. A'erami 'ga mama'e esage apou janee.
Ywag ipe 'ga rekoi. Aeramii 'ga pe awi futat
mama'e esage apou 'liina janee.

4Yma we te 'ga 'd jane ml'éi wemiayuwami
rakue. Ywy apoe'éwe futat 'ga jane mi'jau wemi-
ayuwamii Kristu 'ga ree ojemujat ma'eramd.
“Tamu'é 'gd tejemiayuwami 'jau. Tomoit 'ga ty-
wera 'gd nui 'jau. A'erami 'gd ajemogyau esage
je upe 'jau”, 'jau 'ga ojeupe rakue. > 'Ga oporo-
mutarami jane ree. A'erami 'ga a'erami jane
mogyauwa'yrami. A'erami 'ga 'jau ojeupe rakue:
“Teja'yrarete 'ga, Jejui Kristu 'ga rerowiaara 'ga
tamogy teja'yrami 'jau. Tejemifutar imQ etee
futat 'gd mogyau teja'yramti. Teja'yramu 'gd mo-
gya je maku'iu 'gd nee”, jau 'ga ojeupe rakue.
6 Ajemuaém 'ga jane ree. A'erami 'ga wa'yrarete
'ga mua janee. 'Ga remifutara agawewi 'ga ra'yra
'ga. Aletea 'ga 'ga amut janee. Aeramill 'ga
wa'yrarete 'ga rerowiaaramil jane mogyau wemi-
ayuwamil. Niapoi agawewi futat ako jane mama'e
esagea 'ga upe ikue. A'ete ako 'ga ajemuaém jane
ree ikue. Wa'yra 'ga jane erowiaram 'ga jane mo-

gyau wemiayuwamil. A'eram jane 'ga muorypa
ee.

7Yma 'a Kristu 'ga mantii 'ypeywar are janety-
wera mepyawami rakue. A'leramul Janeruwarete
'ga janetywera moia jane wi, wa'yrarete 'ga mani
are. A'eramt futat 'ga wea'aru'jawe'emami jane-
tywer are. Niapol agawewi jane mama'e esagea
'ga upe. A'etea 'ga iporomutat nanimenime jane
ree. Mama'e esagea 'ga iapou janee. 8'Ga remi-

apoa esage futat. Na'gd nemiapo 'jawe riii 'ga
iapoi. 910 U'akwaaw imi etee futat 'ga mama'e
apoi. “Anure nipo je Kristu 'ga rerowiaara 'ga
mogyau majepei'yweteewara 'jawe. Ywag ipe aje-
mogy ma'e 'gd, ywy pe ajemogy ma'e 'gd. Mimera
'gd nipo je amogy majepei 'yweteewara 'jawe”,
'Jau 'ga ojeupe rakue. Aipo u'eawer are 'ga jane
mueapyou. A'ere 'ga janeypy 'gd namueapyoi
aipoa mama'e are rakue. A'ere 'ga 'awamu jane
mueapyoi ee.

11 Janeruwarete 'ga remifutar imi etee futat
mama'ea ojeapou. Wemifutar imu etee futat 'ga
jane mi'jdu jane mogyau wemiayuwamu. Omuo-
ryparami 'ga jane mogyi. Wemifutar imu etee
futat 'ga jane mi jﬁu Kristu 'ga ree ojemujat
ma'eramil. Ywy apoe'é@we futat 'ga 'jau ojeupe etee
futat rakue: “'Ga amii tam{'é tejemiayuwami
jau”, 'jau 'ga ojeupe rakue. 12 A'erami ore,
Kristu 'ga rerowiaar ypyrami ore Jarejuwarete
'ga muorypa ee: “Ene te '@ eneresage oree, ki
Ku'jyp. Yma te 'd ore mil'é ape ore mogyau
ejemiayuwami rakue”, jau ore 'ga upe, 'ga muo-
rypa ee. 13 A'erami 'a pé& nané 'awamii Kristu
'ga rerowiaa rai'l. “Jejui Kristu 'ga 'a amani
janetywera mepyau '‘Uwarete 'ga upe. A'erami
'ga werowiaaramil janetywera moia jane wi” 'e
renupa ypy we péé 'a 'ga rerowiaa rail. Yma
te Janeruwarete 'ga 'i rakue: “Teja'yrarete 'ga
rerowiaara 'gd nupe Te'agesagea tomono”, 'jau
'ga ojeupe rakue. A'erami 'ga u'eawer imu etee
futat U'agesage monou pé nupe. Sa'd jane jare-
jera kwasiara jarekaraema are. A'erami 'a jane
jarekaraema kwaapa. Nan tee Janeruwarete 'ga

U'agesage monoi wemiayuwa 'gd nupe. A'erami
'ga wemiayuwami jane kwaapa. “’Agami jeremi-
ayuwa 'ga. Sa'a 'ga Je'agesage rerekoa”, 'jau nipo
'ga pé nesagire. 14U'eawer imi 'ga U'agesage mua
janee. A'eramu jane a'erami jarejemogypyyka
jarejemogyau jarejeupe 'ga 'eawer are. “Anure
nipo je teja'yrami mama'e monoi pé nupe” 'e are
nané jane jarejemogypyyka jarejemogyau. 'Ga
janetywera omoit jane wi. A'eram nipo 'ga anure
'ua janee, jane rerawau ojepyri. Ojepyri jane
orami 'ga wemimyigatufera mua janee. A'erami
ki jane 'ga muorypa ee.

Efesu pewara 'gd nee Jarejuwarete 'ga muory-
pawet

15-16 A'ere je Jarejuwarete 'ga muorypa pé nee.
'Ga amii 'ua pé mome'wau jee: “Efesu pewara
'gd Jejui 'ga werowiat tdméjé ajemogyau. Jejul
'ga 'd janejararetea, e'l 'gd ajemogyau”, 'jau 'gd
'ua pé mome'wau jee. “Jarejuwarete 'ga remi-
ayuwa 'gd nee 'gd oporomutaramii. Ojejuka esage
pawé paweé 'gd 'gd nee”, 'jau 'gd 'ua pé€ mome'wau
jee. A'leramii je Jarejuwarete 'ga muorypa pé nee.
“Au'jete Jejui 'ga ererowiarukat Efesu pewara 'ga
ami nupe”, 'jau je 'ga upe, 'ga muorypa pé nee.
Teojere'emam futat j je 'ga muorypa Ppé nee. 'Ga
upe te]e ega monoaw ipe je pé nee nané teje'ega
monou 'ga upe jepi. 17Jarejararete 'ga Ruwarete
'ga upe, Jejui Kristu 'ga Ruwarete 'ga upe teje'ega
monou tekou pé nee. 'Ga etee 'a esage ma'ea.
'Ga upe je 'jau: “E'agesagea ako ene imonou 'ga
nupe ai'i, ki Ku'jyp. A'leramii ene 'gd mu'akwaapa
mama'e apo are E'agesage pyu. Ejekwaapa katu

katuukaa nané 'gd nupe nii”, 'jau je tekou Jare-
juwarete 'ga upe pé€ nee. 18 “Emueapyoukat 'ga
ejemiaporam are”, 'jau je 'ga upe pé nee. 'Ga te
'a pé pyyri pé mogyau wemiayuwami. A'erami
nipo 'ga anure pé nerawau ywag ipe pé mo-
gyau ojepyri. A'ea ki peapesak pejejemogyau.
Ojepyri jane reroo re nipo 'ga wemimyigatufera
mua wemiayuwamu janee, kwaiwete. Aipo are
'ga p€ mueapyoukara je afutat. 19 “Emueapyoukat
'gd epdjé are nané ni”, jau nané je 'ga upe pé
nee ni. Pdjéretea te 'd 'ga. A'erami 'ga opdjé mua
werowiaaramil janee, wemifutar imii mama'e
apo are jane poaawamil. 20 Wa'yrarete 'ga, Kristu
'ga mani re 'ga 'a 'ga moferapa ete rai'i ni. 'Ga
ra'yra 'ga moferapawera futat 'ga pajéretea we-
saukat janee. A'eramil jane “pajéretea 'ga” 'e
kwaapa. Aerami 'd 'ga a'ea opdjéa futat imua
janee. Kristu 'ga moferaw ire 'ga 'ga rerawau
ywag ipe ojepyri. A'lerami 'ga 'ga myina peu futat
'ga muapygukaa ajakwatawa katy. “Je jawe futat
ene. Amogo je ene 'wyriaramt teje'jawe. A'eramil
ene ejua eapyka 'au, jejakwatawa katy”, jau 'ga
Kristu 'ga upe 'ga moferaw ire. 21 A'eramii Kristu
'ga 'llina 'wyriarareteramt janee. Nokoi futari
'ga ami 'ga 'jawe. Ywagipewara 'gd 'wyriara 'ga
miami nokoa'uweri 'ga ‘jawe. 'Ga te 'a pajéretea
amumera 'gd apyraapa. 'Awami ako ma'e 'gd
apyraapa. Anure ako ma'e 'gd 'ga iapyraapa nané
nil. 22 Janeruwarete 'ga Kristu 'ga mogou 'wyri-
arareteramll ywagipewara upe, ywy pewara upe
Jau. 'Ga Kristu 'ga mogou mama'e jarareterami.
“Amogo je ene jarejerowiaara 'gd 'wyriarami”,

jau 'ga wa'yra 'ga upe. 23 S3'a aeakaga rena
'wyriaramu aerete upe. Nan tee futat Kristu 'ga
reni 'wyriararetereteramt werowiaaramu janee.
Wakaga tywe'emam ae nuapoa'uweri mama'ea.
Aeakage'ema mama'ea nuapoa'uweri. Aeakaga
nané nuapoa'uweri mama'ea aerete tywe'emamu
nii. Nan tee futat Kristu 'ga werowiaaram jane
rerekoi. Werowiaaramii 'ga mama'e apoukari
janee. Najarejetee riii mama'ea siapo. 'Ga retee
futat jane mama'e apoi.

2

‘Awamii jane Kristu 'ga rerowiari

1 Yma te nepeenuwi futari Jarejuwarete 'ga
je'ega rakue. Na'ga remiayuwa rii péé nakue.
Mama'e tywera etee futat p&€ iapou rakue.
A'eramil péé pejejemogyau amantii ma'efera 'jawe
Jarejuwarete 'ga upe rakue. 2 Mama'e tywera
'4 péé iapou 'ga rerowiare'ema 'gd pyri rakue.
Mama'eukwaawa 'wyriara je'ega etee futat 'a
p€é enupa pejejemogyau rakue. Jarejuwarete
'ga rerowiare'ema 'gd mama'eukwaawa 'wyriara
remiayuwa futat. Mama'eukwaawa 'wyriara
oje'ega omono 'gd akaga pype. Aerami 'gd
mama'e tywera apou. 3 Jane nané ako najuejue
etee futat Ku'jywa 'ga je'ega renupare'emami
sajemogy ikue. Jarejemifutar imi etee futat ako
jane nané mama'e apou ikue nti. A'eramil ako
Janeruwarete 'ga maramnerami janeremiapo
tywer are ikue. “'Ga nemlapo tywer are je 'ga
nereko tyweretei”, ‘jau ako 'ga janee ikue.

4 A'ere '@ Janeruwarete 'ga poromutarami
nanimenime jane ree. A'eramil 'ga ajemuaéma
jane ree. > Yma jane nienuwi futari 'ga je'ega
rakue. A'leramii 'a jane jarejemogyau amanti ma'e
‘Jawe 'ga upe. A'ere 'ga Jejui 'ga jane erowiarami
jane mogyi ojepyri ajemogy ma'eramamd.
Janeruwarete 'ga ajemuaém etee futat jane ree
rakue. A'erami 'ga jane ree ajemuaémawer ipe
te futat jane katu'oka. Wemifutar imu etee
futat 'ga jane katu'oka. Niapoi agawewi jane
mama'e esagea 'ga upe. A'etea 'ga mama'e
esagea ete wapo janee, jane katu'oka. 6 Kristu
'ga rerowiare'emami jane jemogyl amanil ma'e
Jawe Ku'jywa 'ga upe. A'ere 'ga Kristu 'ga jane
erowiarami jane mogyi imaniie'ema 'jawe. Sa'a
'ga Kristu 'ga moferawa, 'ga mant re rakue. Nan
tee futat 'ga jane mogyi 'ga rerowiaramil. 'Ga
moferaw ire 'ga Kristu 'ga mojeupia imonou
ywag ipe ojepyri 'ga muapygukaa 'ga mogou
'‘wyriaramu ojepyri. Nan tee futat 'ga Kristu 'ga
jane erowiarami jane mogyau 'wyriarami Kristu
'ga pyri, Jejui Kristu 'ga ree jane jemujar ire.
7 Aipoa futat jane ree 'ga jemuaéma kwaawukaa
janee. A'eramil nipo ywag ipe jane rekorami jane
resakara 'gd jau: “Kuu. Ku'jywa 'ga a'jea futat
ajemuaém 'gd neera'e”,'jaunipo 'gd janeresagire.
Jejui Kristu 'ga 'a iporomutat jane ree. A'erami
'ga amaniml janetywera mepyau. 'Ga 'jawe
etee futat 'ga Ruwarete 'ga nané oporomutarami
jane ree nt. Ma'eramil 'd 'ga wa'yra 'ga muri
'au jjukaukaa janee. Jane ree oporomutare'em
ire amunipo 'd 'ga wa'yra 'ga namura'uweri
jjukaukaa jane katu'okawami rakue.

8 A'ere 'd 'ga jemuaémi te jane ree. A'erami 'ga
jane katu'oka, Jejui Kristu 'ga jane erowiarami.
Niapoi agawewi futat 'a jane mama'e esagea 'ga
upe rakue. A'etea 'a 'ga ajemuaém jane ree, jane
katu'oka. 'Ga futat Kristu 'ga rerowiarukaa ja-
nee. 9 Napénemiapofera mepyawami riii 'ga pé
katu' og1 A'eramil pé€ pejejerowiaraipe’ema pe-
jejee 'ga rerowiaaramil ne. 10 Janeruwarete 'ga 'a
jane katu'oka. A'eramil jane 'awami jarejemujaa
Kristu 'garee. A'erami 'ga jane momyauu mama'e
esage apoukaa janee. “Teja'yra 'ga rerowiarami
je mama'e esage apoukaa 'gd nupe. Mama'e
esagea etee futat peapo jeremifutar imQi. Peje-
jejukau esage pejejuee, mama'ea péé iapou peje-
jaupe, ta'e 'gd nupe 'jau”, 'jau 'ga janee rakue, jane
katu'oge'emawe rakue.

Majepei 'yweteewara 'jawe jane jemogyi

11 Pgé 'a judeue'emamil. A'erami ore judeu-
rami 'jau p€ nupe: “Ore 'd judeurami ijewak
ma'eraml arajemogyau. A'eramu 'a judeue'ema
'gd ojewage'emamil”, 'jau ako ore judeurami
p€ nupe ikue. Aipo 'jau ako ore orojewag are
ikue. NaJaneruwarete 'ga riii ore mojewaka.
Ore etee futat orojomojewaka. A'etea ore 'jau
orojeupe: Ore 'd ijewak ma'eramll arajemogy.
Pénea'ar iki judeue’'emami yma pejejemogyawer
are. 12Yma 'a péé Kristu 'ga kwaape'ema futat
rakue. NaJarejuwarete 'ga remiayuwamu riii 'a
p€é nakue. Najudeue'emamil pé nupe rane rii
te 'd Janeruwarete 'ga je'egi rakue. Judeuramu
oree ramne te 'd 'ga je'egi rakue. “Tajejuka esage
P€ nee ‘jau”, jau 'ga '@ judeurami oreypy 'ga

nupe rakue. Wemiayuwami oreypy 'gd jemogy-
rami 'ga aipo 'jau 'gé nupe rakue. A'erami 'a
'ga péypy ga mogyawe em wemlayuwamu rakue.
A'eramii 'a 'ga a1po 'jawe’em péypy 'gd nupe rakue.
NaJaneruwarete 'ga remiayuw ypyrami rii péé
nakue. A'eramu 'a péé 'ga pyripejeo rapesake'ema
rakue.

13 A'ere 'a péé 'awami Jejui Kristu 'ga perowiat
pejejemogyau. Yma te neperowiari futari
Jarejuwarete 'ga pejejemogyau rakue. A'eramii
PE€& pejejemogyau muku 'ga wi ako ma'e 'jawe
rakue. Aeramii ako Jejui 'ga amanimi, owy
reko'wogukaa 'gd nupe jane wi janetywera
pireitawami ai'i, ae katu'okawami ai'i. A'eramu
PE€€ nané pejejemogyau Kristu 'ga rerowiaaramd,
pejejemogyau Jarejuwarete 'ga remlayuwamu
'Ga rerowiaramii pé&é& pejejemujaa 'ga ree.
A'eramii pee pe]e]emogyau ]are]uwarete 'ga
pyri ako ma'eramii 'awamil. 14 Kristu 'ga futat
'd judeuraml ore mota'wa judeue'emamii pé
nupe. Ymd ako jane namajepei 'yweteewara
Jawe rti jane jemogyi ikue. Judeuramii ako
ore oroporomutare'emamii  judeue'emami
pé nee ikue. Judeue'emamil nané ako péé
pejeporomutare'emamii judeuramii ore ree
ikue. Aere ako Kristu 'ga mantiaw ipe futat
jarejuee jane poromutare'ema teepawami ai'
A'eramll jane 'awamil jarejemogyau majepei
'yweteewara 'jawewaramil. 15 Judeurami ore
ako aramaranerami judeue'emami pé nee
ikue. Judeuramii ako ore Moisesi 'ga je'ega
renupa ikue. A'ere ako péé nepeenuwi futari
Moisesi 'ga je'egera ikue. A'eramill ore ako

aramaramneramii pé nee ikue. A'ere Kristu 'ga
'l janee rai'i: “NaMoisesi 'ga je'egera renuw
are rlii Janeruwarete 'ga pétywera pe'ai pé nui.
'Ypeywar are temanimi te je pétywera mepyi.
A'eram futat 'awami Janeruwarete 'ga pétywera
pe'au pé nui, je rerowiaramil etee futat”, jau 'ga
janee rakue. A'eramil 'ga werowiaarami jane
mujaa ojee. Aeramil jane 'ga rerowiaaramu
majepei 'yweteewara 'jawe futat. Nan 'ga
jane mota'waukari jarejaupe. 16 'Ypeywar are
amaniimil te Kristu 'ga jane mamara'nepawukari
jarejuee.  Amaniimli 'ga werowiaramil jane
mogyau majepei 'yweteewara 'jawe. A'eramul
'ga jane mota'wau 'Uwarete 'ga upe. 17 Ore
judeuramii orokwaa'wi futat 'ga je'ega rakue
numiami. A'eramil ore mukuu'i etee ajemogy
ma'e 'jawe arajemogyau 'ga wi rakue. A'ere
'a péé judeue'emamii nepekwaawi'i futari 'ga
rakue. A'eramii pé€é mukumuku 'ga wi ajemogy
ma'e 'jawe rakue. Kristu 'ga 'd 'ua morogyta
esage mome'wau janee najuejue etee futat.
“Tejerowiaara 'gd je amota'wa Tejuwarete 'ga
upe” 'ea poromi morogyta esagea judeue'emamu
pé nupe, judeuramil oree 'jau. Minami 'ga
imome'wau janee. 18 A'ere 'da amant re Kristu
'ga jane mota'wai 'Uwarete 'ga upe. A'eramil
jane 'ga rerowiaarami jareje'ega monoartimi
Jarejuwarete 'ga upe. Werowiarami 'ga 'Uwarete
'ga 'Agesage mua janee najuejue etee futat.
A'eramil jane 'ga 'Agesage retee futat jareje'ega
monou Jarejuwarete 'ga upe.

19 A'erami 'a péé 'awami judeue'emami nané
pejejemogyau 'ga remiayuwami ni judeuramu

ore jawe. A'eraml péé natapy'{jaml etee 'jawe riii
pejejemogyau oree 'awamil. 'Awamil 'a péé Jare-
juwarete 'ga rerowiaa rai'i. A'eramii péé 'awami
'ga ra'yra 'jawe futat pejejemogyau judeurami
ore 'jawe. A'eramil péé 'awamil pejejemogyau
orepytunamii futat.

20-22 'Ogarete 'jawe futat jane jarejemogyau.
S@'a 'oga apoara 'gd tupaamywa mowywyra
rane. A'ere 'd 'gd tupaa'mywarete myina jupe.
A'ere 'gd eikwaryta monou. A'ere 'd 'ga iapyryta
nuga jupe. A'ere 'd 'ga ikaga nuga jupe. Nan tee
futat Janeruwarete 'ga Kristu 'ga rerowiaaramu
jane mogymogyau wemifutaaw ipe etee futat.
Oje'ega mome'warera 'gd nane 'gaimogyau. A'ere
'ga Jejui Kristu 'ga remimonoferamil ore mogyau.
Aere 'ga Kristu 'ga ree ojemujat ma'eferamii
nané pé monou imajatykau amumeramii ore
ree. Wemifutaaw ipe etee futat 'ga Kristu
'ga rerowiaaramil jane mogymogyau. Sa'a
tupaa'mywaretea 'oga koga. Nan tee futat
Jejui Kristu 'ga rekoi janererekwarareteram.
A'eramil 'ga rerowiaarami jane jarejemogypyyka
'garee jarejemogyau. Yma Janeruwarete 'ga akou
omogytaaw ipe ete rakue. A'ere 'ga 'awami 'ga
rekoi jane pype U'agesageu.

3

Judeue'ema 'gd nupe Jejui 'ga mome'uawet

1Janeruwarete 'ga jane mogy majepei 'ywetee-
wara 'jawe. A'erami 'd je Paulorami je teporo-
mutaramu judeue'emam pé nee, teje'ega monou
Jarejuwarete 'ga upe nané pé nee nt.

Moromunepawa pype ako 'gd je munewi je
myina ai'i, Jejui Kristu 'ga mome'u are ai'l. 'Ga
ami je munewije myinajudeue'emami pé nupeje
Jejui Kristu 'ga mome'u are. “Judeue’'ema 'gd nané
Kristu 'ga okatu'ok, werowiaramil”, 'jau je tekou
ai'l. A'erami judeu 'gd ami amara'nerami je ree
aipo je 'e je rekoramil. A'leramii 'gd je munepa je
m¥{ina moromunepawa pype.

2Yma we futat te ako Janeruwarete 'ga je pyyriii
je mogou Jejui 'ga mome'waramil judeue'emamii
p€ nupe ikue. Iporomutat 'ga pé nee. Ma'eramu
'a 'ga je monoi Jejui 'ga mome'waukaa pé nupe.
Aipoa pekwaap pejejemogyau. 3-6 Yma we futat
te ako Janeruwarete 'ga 'i ojeupe rakue: “Anure
nipo je judeue'ema 'gd nané imogyi teja'yrami,
judeu 'gd neewe. Teja'yrarete 'ga rerowiarami
nipo je 'gd mogyau tejemiayuwamu judeu 'gd
neewe”, 'jau 'ga ojeupe rakue. “Judeu 'gd nee je
jejuka esagei te'eawer imi etee futat. A'eramt je
anure judeue'ema 'gd nee nané tejejukau esage
te'eawer imil etee futat nii”, 'jau 'ga ojeupe rakue.
“Anure nipo je teja'yrarete 'ga, Jejui Kristu 'ga
rerowiaara 'gd muri 'au ywag ipe 'gd mogyau
tejepyri futat. Judeu 'gd, judeue'ema 'gd. Mimera
'gdnipo je imua 'au teja'yrarete 'ga rerowiaramit”,
Jau 'ga ojeupe rakue. Yma 'ga namueapyoi 'ga
u'eawer are rakue. A'ere 'awami 'ga 'Agesagea
'ga upe oporowyky ma'eramii ore mueapyoi 'ga
'‘eawer are. Jejui Kristu 'ga remimono ypyfer-
amil ore, Jarejuwarete 'ga je'ega mome'wara 'ga.
Mimeraml 'ga 'Agesagea ore mueapyoi ee. Je nané
nil. Janeruwarete 'ga je mueapyou u'eawer are.
Aipo are je ka'arana kwasiari tekou. Jeremik-

wasiarera ka'arana mogyta re nipo pe'je peje-
jaupe: “Paulo 'ga eapyo futat Jarejuwarete 'ga
remifutar are rakue”, 'jau nipo péé pejejaupe.
“Kristu 'ga rerowiaaramii najuejue etee futat
Janeruwarete 'ga jane mogy wemiayuwamu. Yma
ako Janeruwarete 'ga nomome'ui aipoa 'gd nupe
rakue. A'ere 'awamii 'ga imome'ui Paulo 'ga upe”,
‘Jaunipo péé pejejaupe, jeremikwasiarera mogyta
re.

7 Janeruwarete 'ga je mogo ojeupe oporowyky
ma'eraml. “Ekwap jera'yra 'ga mome'wau
judeue'ema 'gd nupe”, 'jau 'ga jee ikue.
Janeruwarete 'ga iporomutat je ree. A'erami
'ga je moporowykyaukaa ojeupe. Opdjé mi
'ga je mogou ojeupe oporowyky ma'eramd.
8 Najea'wyri agawewi je ikue. “Kristu 'ga
remiayuwamil sipo je rekoi”, na'etei je ikue.
'Ga remiayuwa 'ga juejue kiiima'eeteeteramll. A'ere
noko je ako tywe'ri ma'e 'jawe etee jepi. A'etea
Janeruwarete 'ga esage jee. Je mogou 'ga Kristu
'ga mome'waramil judeue'emami pé nupe ikue.
“Ekwap Jera'yrarete 'ga mome'wau judeue'ema
'gd nupe”, 'jau 'ga jee ikue. “Jejui Kristu 'ga 'a
esage ma'ea. A'ere 'a nepéneapyopawa'uweri futari
pejejee 'ga jemuaémawer are. Mama'e esage are
etee futat 'ga paruapowerami pé nupe, ere
ki 'gd nupe”, 'jau 'ga jee ikue. 9 Mama'e apo
ypy we 'a Janeruwarete 'ga namueapyoi aeypy
'gd wemiaporam are rakue. A'ere 'ga 'awami
'ga 'l jee: “Awamill enereapyo jeremiapo are.
Jeporokatu'ogiwet je najuejue etee futat pé nee.
Judeuram, judeue'emamii. Mimeramil pé nee je
porokatu'ogiweramil te'fina pé nee”, jau 'ga jee

ikue. “A'eramii ene 'gd mueapyou jeremifutar
are”, 'jau 'ga jee ikue. A'eferupi tee 'a je rekoi
teatau teporogytau 'gd nupe najuejue etee futat.
“Judeue’emamii pé nee nané 'd Janeruwarete
'ga oporokatu'ogiweramii pé nee”, 'jau je 'gd
nupe. 1011 Jarejuwarete 'ga remikatu'ogerami
jane resakawe nipo ywagipewara 'gd 'wyriara
'gd nané weapyoramil Janeruwarete 'ga ree.
“Kuu. I'akwaapap 'ga”, 'jau nipo 'ga Jejui Kristu
'ga rerowiaaramu jane resakawe. “'Ga tywera
moir ire nipo Ku'jywa 'ga ywy pewaramu
mogyau wemiayuwami. Judeue'ema 'gd ako
niporomutari agawewi judeu 'gd nee ikue. A'etea
Jejui Kristu 'ga 'gd erowiaramii, Ku'jywa 'ga
judeu 'gd mogyau wemiayuwami, judeue'ema
'2d neewe”, 'jau nipo ywagipewara 'gd Jejui 'ga
rerowiaaramii jane resakawe. Ywy apoe'éwe
Janeruwarete 'ga jau ojeupe rakue: “Ae 'gd pa je
aapo te]emlayuwamu kwy”, jau 'ga ojeupe rakue.
A'ere 'a aeypy 'gd jemotyweri etee 'ga upe rakue.
A'eramil 'ga 'agamil Janejararete 'ga Jejui Kristu
'gamua 'au ywy pe janetywera mepyawamil janee
rakue. A'erami 'ga 'ga mogou janejarareteramu
janee. 12 A'eramii 'ga Jejui Kristu 'ga rerowiarami
Janeruwarete ‘'ga janetywera moia jane wi. 'Ga
rerowiarami jane ]are]emu]aa 'ga ree. A'eramil
jane a'eramil ]are]enOSOue em jareje’ega monou
Jarejuwarete 'ga upe. 13 A'eramil je 'jau pé€
nupe: Pé'arasig kasi je ree ne. Judeue'emami
Pé nupe Jejui 'ga mome'u are 'gd je munewi
moromunepawa pype agawewi. A'etea Kkasi
pé'arasig je rereko tywer are ne. Je rereko tywera
resakawe nipo tekotee 'gd 'i ajaupe: “Paulo 'ga

ajemuaém Efesu pewara 'gd nee ra'e. Sa'a 'ga
jereko tywerukara 'ga nee Jejui Kristu 'ga mome'u
are”, 'jau nipo 'ga ajaupe je ree. A'eramu ki péé
pejeku'irami pejejemogyau ee.

'Gd nee Jarejuwarete 'ga upe oje'ega monoawet

14 JTarejuwarete 'ga remifutar are tejea'arami
je teapyka tejenupy'du teje'ega monou 'ga upe pé
nee. 15 Ku'jywa 'ga upe jane 'ga rerowiaarami
najuejue etee futat 'jau, “Janeruwarete 'ga”, ‘jau
jane 'ga upe. Ywag ipe ajemogy ma'e 'gd, ywy pe
ajemogy ma'eram jane 'jau. Najuejue etee futat
jane “Janeruwarete 'ga”, 'jau jane 'ga upe. 'Ga
upe je teje'ega monoi pé nee te'fina. 16 “Ene te 'a
eneresage, ki Ku'jyp. Ene te 'a pdjéretea. A'leramil
je 'jJau enee: E'agesagea ako ene imonou Efesu
pewara 'gd nupe ai'i. A'erami ene 'gd mopdjéu
E'agesage pyu, ki Ku'jyp, 'jau je enee 'gd nee”,
jau je 'ga upe. “E'agesage pyu ejerowiarukaa
etee te ekou 'gd nupe, 'gd mojemogypyygukaa
ejee”, 'jau je 'ga upe pé nee. 'Ga rerowiaarareter-
ami nipo pejepoire'ema 'ga rerowiar awi. Pe-
jejeupe mama'eay jesaukar ire miami nipo pe-
jepoire'ema futat 'ga wi. 'Ga 'Agesageu pejejem-
0gypyyg ire nipo péé pejepoire’'ema 'ga rerowiar
awi mama'eay jesaukar ire miamu. Pejejeupe
imur ire nipo pé& mama'e apou 'ga remifutar imt
etee futat. 17 “Afutat je Kristu 'ga rekoa 'ga pyri”,
jau je ga upe pé nee. “Werowiaramii Kristu
'ga rekoi 'gd pyri. Aipoa je afutat”, ]au je 'ga
upe pe nee. “Emoporomutarukat ‘ga ejee. Ajuee
nané 'gd moporomutarukaa nti. Ajuee oporomu-
taramil nipo 'gd mama'e esagea etee iapoi ajaupe.

Ejee 'gd moporomutarukarami nipo 'gd mama'e
esagea etee lapou ene upe”, jau je 'ga upe pé nee.
18 “Emueapyo 'gd 'gd nee eporomutar are”, a'e je
'ga upe p€ nee. “Ejemiayuwamil najuejue etee
futat emueapyo 'gd ee”, 'jau je 'ga upe pé nee.
Kristu 'ga iporomutat pé nee a'jea futat. A'ere 'a
nepéneapyo katui we 'ga pejefutar are. A'eram je
‘Jau Jarejuwarete 'ga upe pé nee: “Emueapyo 'ga
ee”,'jauje'gaupe pénee. 19 Afutatje pééikwaawa,
“Kristu 'ga iporomutat jane ree a'jea futat” 'e are
Péneapyoa. Janereapyopawa'uweri agawewi jane
'ga jarefutar are. A'etea je ee péneapyo'ia afutat.
A'eramil je 'jau Ku'jywa 'ga upe: “Emueapyo ga
ejee, 'gd nee eporomutar are”, jau je 'ga upe pe
nee. “Ojee eneporomutar are weapyo re, nipo 'ga
jemogyi ene ‘jawe”, jau je 'ga upe pé nee.

20 Nitywi futari Janeruwarete 'ga remiapoe'ema
mama'e mi. “Aga 'ga nuapoi”, na'jawi fu-
tari 'ga upe. Aye'emeteete futat 'ga mama'e
apoi. Aerefetee upe te mama'e apo rayrami
réwéjémi. A'ere Ku'jywa 'ga upe naayi futari
mama'e apoa. “Mama'e esagea eapo jee”, ojeupe
jane 'erami 'ga mama'e esage apou janee, ojeupe
janeremientiiwera apyraapa. Naeapyoi futari ae
'ga remiaporam are. 'Ga te okwaap ae rerekoa.
A'ere 'gaiapoifutarijanee. U'agesagea 'gaimua ja-
nee, ojeupe mama'e apoukaawamui. A'eramu 'ga
U'agesageu futat mama'e apou janee. 21 A'erami
ki Jejui Kristu 'ga ree ojemujat ma'eramil jane
Ku'jywa 'ga muorypa jareojere’'emamt, jarejeupe
'ga remiapofer are. Jejui 'ga rerowiaarami jane
najuejue etee futat 'ga muorypa jareojere'emami,

‘Jau je pé nupe.

4

Majepei 'yweteewara 'jawe jane jemogyi

1 Moromunepawa pype 'gd je munewi Jejui
'ga mome'u are. Aerami je 'jau pe nupe:
Janeruwarete 'ga ' wa'yra 'ga mua 'au ywy
pe janetywera moiawamu rakue. A'eramil
péé pejejemogyau esage 'ga upe, 'jau je pé
nupe. Yma te 'd 'ga pé pyyrii wemiayuwamu
rakue, wemifutar im@ mama'e apoaramﬁ rakue.
Aeramil ki pé€ pejejemogyau esage 'ga upe.
'Ga remifutar iml etee futat pejejemogyau
'ga upe. 2 Pejerowiaraip kasi pejejee te ne.
Pépota'wa pawé€ ki pejejuee. Pe]e]ealte ema
pejejuee. Pejemaramne'emamil nané pejejuee
ni. Pejejuee pémara'ne'ema pejejuee péporomutara
resaukaa. 3 Janeruwarete 'ga 'Agesagea pé
mogy majepei 'yweteewara 'jawe. A'erami ki
PE€ pejepota'waramii pejejemogyau pejejuee.
Mama'e tywera kasi peapo pejejaupe ne. 4 Kristu
'ga rerowiaaramd jane na]ue]ue etee futat jane
jemogyi majepel 'yweteewara 'jawe. Majepei
tee futat 'ga 'Agesagea. n Werowiaaramu 'ga
jane rerawau najuejue etee futat 'Uwarete
'ga pyri ojeupi anure. Poromii 'ga ree jane
jemogypyykawa 'ga rerowiaaramil. > Majepei
tee Janejararete 'ga. 'Ga ree etee futat
jane jarejemogypyyka jarejemogyau. '‘Ga
rerowiaramii etee jane jarejepymiﬁukaa 'Y pe
'ga ami upe. “Jejui Kristu 'ga je arowiat. 'Ga futat
jetywera moia je wi. A'eramil je 'awami mama'e

esagea etee iapou 'ga upe”, jau jane najuejue etee
'ga rerowiaaramil jarejepymidukaa 'y pe 'ga ami
upe. $Majepeitee futat Janeruwarete 'ga. 'Ga futat
jane apou najuejue etee futat rakue. A'erami
'ga Janejararetea. A'eramil jane apoarera 'ga
etee futat jane mogyawarli wemifutara mama'e
apoaramii. Jane pype futat 'ga rekoi U'agesagea
pyu.

7'Ga 'Agesagea Kristu 'ga imua werowiaaramil
janee najuejue etee futat. Ojeupe mama'e esage
apoukaawamil 'ga imua janee. Opdjéa 'ga imua
janee ojeupe jane moporowykyaukaa wemifutar
imi etee futat. ® Yma 'ga ami ka'arana kwasiari
ee rakue:

“Ojee iporomutare'ema 'gd 'arimi nipo Kristu 'ga
okwapa.

A'eramil nipo 'ga 'gd faa 'gd nerawau 'ga nerojeu-
pia ywag ipe.

Nipojeupawi 'gd 'awami 'e resaukaawamii 'ga 'ga
nerawau.

Aiporupiwe futat nipo 'ga mama'e esage mua ywy
pewaramt janee”,

Jau 'ga aml ikwasiaa ka'aran are rakue.

910 Ywy pe 'ga 'ua janee kunumiakyramii rakue.
A'ere 'ga 'a waranuw ire ojejukaukaa 'gd nupe
rakue. A'ere 'ga oferapa awau ojeupia ywag ipe
ni, 'Uwarete 'ga pyri nii. A'erami 'ga 'awamu
akou Janejarareteramil futat janee. Ywy pe-
waramil Janejarareteramii, ywag ipewara 'ga
Jarareteramii. Mimerami 'ga rekoi Janejarareter-
amu janee.

11'Ga etee futat mama'e esage mua janee ywy
pewaram. 'Ga futat U'agesage mua janee, ojeupe

mama'e esage apoukaawamﬁ Jane mi upe 'ga
jau: “Te'agesagea ]e omono pé nupe. A'erami péé
pe]ewau je mome'wau kwe pe tekotee 'ga nupe,
'gd mueapyou je ree”, 'jau 'ga jane mi upe, jane
monou kwe pe. Amumeramu jane mi upe 'ga ‘jau:
“Te’agesagea je omono pé nupe. A'eramu péé Jare-
juwarete ' ga je'ega mome'wau pejej epyriwara ga
nupe”, Jau 'gajane mi upe. Ajepeja’ ga nupe nané
'ga jau: “Te' agesagea je amono pé nupe tepor-
ogyta esage mome'wawaml. Kwe pe pekwap
jeporogyta esage mome'wau pejepytuna 'gd nupe,
je rerowiarukaa 'gd nupe”, 'jau 'ga 'gd aml nupe.
Amumera 'gd nupe 'ga 'jau: “Te'agesagea je amono
Pé nupe, pé mogyau 'wyriaramil tejerowiaara
'gd nupe. Pemu'e je rerowiaara 'ga jeremifu-
tar are”, 'jau Kristu 'ga 'gd nupe. 12 Opajéa
'ga imua werowiaaramt janee ojeupe jane mo-
porowykyukaawamii. 'Ga pdjé mu etee futat
jane mama'e apoi 'ga upe. “Peporowyky jee”,
jJau 'ga janee. “Je rerowiaara 'ga péé imojem-
ogypyygukaa etee te je ree, 'gd mu'jau je ree”,
jau 'ga ]anee “Amumera 'gd je rerowiaara 'ga
ojemogypyy'gi etee je ree. A'eramu péé pejepor-
ogytau 'gd nupe, 'gd mojemogypyygukaa etee te je
ree”, 'jau 'ga janee. 13 A'lerami jane pawé€ijé etee
futat jarejemogypyyka 'ga ree. A'eramil nipo jane
péwéﬁjé etee futat nané Jarejuwarete 'ga ra’ yra
ga kwaapa nii. Aerami jane jarejeapyorami
jarejemogyau Kristu 'ga ree. A'eram jane jareje-
mogyau Kristu 'ga 'jawe futat. Mama'e esagea etee
jane iapou 'ga 'jawe futat. 14 Kunumi 'jawe kasi
sajemogy ne. Kunumia werekoemdwe erowiaa.
Nokwaawi 'gd werekoemad. A'ere kasi pé€ nanartii

ne. Peenup katu rane ki. Yara sidmogoe'ema
‘jawe nané kasi pé&& ne. Yara sidmogoe'ema 'a
nuwi wupawer ipe ete. 'Y ryjuapi tete'ia we 'a
imuarekorekoukaa kwe katy awau ko katy ete
'ua ni ‘jau akou. A'ere kasi p&& nanarti ne.
Peenup katu ra'ne ki morogytaa. Kasi a'e pe
morogyta 'me upe pejemoryteeukar ine. Jejui
'ga etee te jane sirowiat jarejemogyau. I'me
ma'e 'gd nipo 'ut futat o'meramii janee, o'me
rerowiarukaawamu janee. A'ere kasi sirowiat ne.
“Simorytee 'ga 'jau”, e'i te nipo 'gd o'meramu ja-
nee. 15A'ere jane mama'e a'jea etee futatimome'ui
jarejaupe. Jarepota'warami jarejuee. A'erami
jane jarejemogyau Kristu 'ga 'jawe. Kristu 'ga 'a
werowiaarami Janejararetea. A'eramt Kristu 'ga
aeakaga Jawe. 'Ga rerowiaarami jane jarejems-
ogyau 'ga rete ]awe 16 S3'd aeakaga etee aerete
mujara. Aerajyga 'd ae mokuréjiika pawé gatu
etee te futat. Aerajyga 'd ae koka. A'erami 'a
aeretea otesirligatue'emamii waranupa. Nan tee
futat Kristu 'ga werowiaarami jane mujari jare-
juee. A'eramil jane najuejue etee futat mama'e
esage apou Kristu 'ga rerowiarukaa ete ete jare-
jaupe. Jarejuee jarepota'waram, jane Kristu 'ga
rerowiarukaa ete ete jarejaupe. A'erami jane
jarejemogyau Kristu 'ga 'jawe.

Mama'e tywera apo awi ki sapoit

17 Jarejararete 'ga upe je porowykyi. A'eramil
je jau p€ nupe: Au'je ki mama'e tywera apo re.
Au'je futat mama'e apo re Jejui 'ga rerowiare'ema
'gd 'jawe. 'Ga rerowiare'ema 'gd naea'ari Jare-
juwarete 'ga remifutar are. 18 Nokwaawi 'ga

'ga remifutara. Mama'eukwaawa 'wyriara 'ga
mueapyoukare'ema Janeruwarete 'ga remifutar
are. Aeramii 'gd afuewere'emamu 'ga kwaaw
are. 19]Jejui 'ga rerowiare'ema 'gd nuenosi mama'e
tywera apoa. Mama'e tesirlia ete 'gd iapou.
Wemirekoe'ema kiijd are 'gd akou. Kijja 'gd nané
omene'em are akou. Najemuarti futari 'gd ajem-

ogyau. Ni'akwaawi 'gd mama'e tywera apoe'em
are.

20 A'ere naKristu 'ga riii jane mu'ei mama'e
tywera apo are. A'eramili jane Kristu 'ga
rerowiaaramti, mama'e tywera apoara 'ga 'jawe
ete iapowe'em. 21 Kristu 'ga rera renupa ypy
we nipo péé pejejemujaa 'ga ree rai'i. A'erami
nipo Kristu 'ga mome'wara 'gd mama'e a'je
are etee futat pé& mu'jau rai'i. 22 A'eramil nipo
'ga mome'wara 'gd 'jau pé nupe: “Kristu 'ga
rerowiare'ema ' péé mama'e tywera apo are
ete pejejea'aramii pejejemogyau rakue. A'ere
'‘awamil 'ga perowiat pejejemogyau. A'erami ki
PEE pejejeateeramii mama'e tywera apo awi”, ‘jau
'gd pé nupe, pé mu'jau ee. “Au’je kimama'e tywera
apo are pejemorytee re”, jau nipo 'gd pé€ nupe, pé
mu'jau ee. 23“Au'je ki mama'e tywer are pejejea'ar
ire. Eje'jawe je muea'arukar ape mama'e are, ki
Ku'jyp, pe'je ki 'ga upe”, 'jau nipo 'ga pé nupe, pé
mu'jau ee. 24 “Pejemuesageukat Jarejuwarete 'ga
upe. Oje'jawe pejemogya futat 'ga afutat. A'eramii
ki péé iapoukaa 'ga upe pejejee. ‘Eje'jawe je mogo
ape’, pe'je ki 'ga upe. 'Ga 'jawe pejejemogy re péé
mama'e esagea etee futat iapou 'ga 'jawe”, 'jau
nipo 'gd pé nupe, p€ mu'jau ee.

25 A'eramili ki pejejeateeramil peje'me awi.

Au'je ki morogyta 'me mome'u re. Majepei
'yweteewara 'jawe jane Jejui 'ga rerowiaarami
jane jemogyi. A'eramu ki pé& mama'e a'jea etee
futat imome'wau pejejaupe. 26 Pejemara'nerami
miami kasi mama'e tywera peapo ne.
Pejejeateeramll kamésiete pejemara’ne awi.
Pejekowe'em ko'aramuku pejemarane rerekou
ne. Kamésiete pejejeateeramil pejemara'ne awi.
Kwara ose'emauwe ki pémara'nepap. 27 Kasi
a'e pe pejemarane awi péneateea'ne'emamil
mama'eukwaawa 'wyriara mama'e tywera
apoukari pé€ nupe ne. 28 Imuna ma'eramii nané
ki pepoit futat mama'e are pejemunarii awi.
Peporowyky ete ki pejejeupe mama'e muaw are.
A'eramll pé& mama'e monou imama'e'ema 'ga
nupe. 29 Peje'egaip kasi pejejaupe ne. Mama'e
esagea etee ki pemome'u pejejaupe, 'gd poaa Jejui
'garerowiar are. 30 Pemu'arasig kasi Jarejuwarete
'ga 'Agesagea ne. Esage ma'ea Janeruwarete 'ga
'‘Agesagea. A'eramu pé€é, mama'e tywera apo re,
'ga 'Agesage mu'arasiga ne. Mama'e esagea etee
futat iapou 'ga 'Agesage muorypawami. Kristu
'ga rerowiaramii Janeruwarete 'ga U'agesage
mua janee ikue. Yma Janeruwarete 'ga 'i rakue:
“Teja'yra 'ga 'gd erowiarami je Te'agesage monoi
'gd nupe, 'gd nerekwarami”, 'jau 'ga rakue.
Anure nipo Kristu 'ga Jarejuwarete 'ga 'Agesage
rerekwarami jane rerooi Jarejuwarete 'ga pyri.
31 A'leramii ki pé& mama'e tywera apowe'em.
Pejejeateeramll kamésiete futat 'gd nayka awi.
Pémara'ne kasi 'gd nee ne. Pejeje'egayawe’em
'gd nupe, 'gd kurape'ema. Au'je futat pejejuee
pejeporomutare'em awi. 32 P&pota'wa etee futar iki

pejejuee pejejemogyau. 'Ga amil mama'e tywera
pejejeupe 1apo re miami, pejejea'are'emami
au'jeterami ga nayka are.  Pejejeateeramil
kamésiete futat 'gd nayka awi. Janetywera moir
ire 'a Janeruwarete 'ga wea'aru‘jawe'emamu
futat jane rayka are. 'Ypeywar are amantiaw
ipe 'd Kristu 'ga janetywera mepyau
rakue. A'eramii 'd 'ga aetywera moir ire
wea'aru'jawe'emamu ee. A'eramil ki péé nan tee
futat pejejea’are'emamil au'jeterami 'gd nayka
are ne. Pejejeateeramll kamésiete futat 'gd nayka
awi. Pejejea'aru’jawe’'emamt futat ee nii.

S

Sajemogy esage 'ga upe

1 Péé 'a Jarejuwarete 'ga ra'yra. Oporomu-
taramll 'ga pé nee. Aeramii ki pejejemu’jau
'ga ree. Pejejemogyau esage 'ga upe. 2 Kristu
'ga '@ oporomutaramil jane ree. A'eramu 'd 'ga
amanimil janetywera mepyawami rakue. Yma
'4 judeu 'gd weymawa etee ijukau iapyau otyw-
era mepyawamu rakue. Jarejuwarete 'ga muory-
pawamil nané 'gd iapyau rakue nii. Jany kasiga
nané 'gd iapyau 'ga muorypawami rakue ni.
A'ere ako 'awami Kristu 'ga jejukaukari 'gd nupe
janetywera mepyawamt ai'i. A'leramil ki péé peje-
poromutaram pejejuee, 'ga 'jawerimil etee futat.

3 Jarejuwarete 'ga remiayuwami futat
pejejemogyau. A'erami ki pé€ pejejemogyau
esage 'ga upe. Pejejemogyawe'em futat
tesirligatu 'ga  upe. Pejejemirekoe’ema
kiija are pejekowe'em. Kijameramli nané

pejekowe'em  pejemene’ema  kiliima'e  are.
Pejemuarii ki pejejemogyau. Pejekaraema
kwai are etee nané pejejea’are'emami nd.
Pejejea’are'emamil mimera mama'e are. Aipoa
mama'e mome'wawe'em pejejaupe. 4 Mama'e
tywera mome'wawe'em futat pejejaupe.
Peje'me'emamil nané pejejaupe nil. Peje'eg
esage etee futar iki pejejaupe Jarejuwarete
'ga muorypawamd. Pejejeupe Jarejuwarete
'ga mama'e apo re nané péé 'ga muorypa ee
nii. 5 Janeruwarete 'ga jane'wyriararetea Jejui
Kristu 'ga retee. 'Ga futat nipo anure ajemogou
'wyriarareterami janee. A'eramii nipo 'ga anure
wemiayuwamil jane rerawau ojepyri mama'e
esage mua ]anee A'ere nipo wemirekoe'em are
ako ma'e 'gd na'gd nemiayuwa rtii. Omene'em are
ako ma'e 'gd, okaraema kwai are tee ojerowiaraip
ma'e 'gd. Mimera 'gd na'gd nemiayuwa rii.
A'eramll nipo 'gd awawe'em 'gd pyri amani
re. Okaraemd kwai are etee ojerowiaraip ma'e
'gd ojemogypyyka okaraemd kwai are etee
ajemogyau. Nojemogypyygi 'gd Jarejuwarete
'ga ree. Aeramill okaraemd are ojemogypyyk
ma'e 'gd ajemogyau maira'me are ojemogypyyk
ma'e 'gd 'Jjawe Jarejuwarete 'ga upe. A'erami
Janeruwarete 'ga aipo 'gd nerawawe'em ojepyri
anure. Aipoa jane ikwaapa.

6'Ga amil nipo 'jau 'ua pé nupe: “Pe'je pejejua
mama'e tywera apou ore pyri”, 'jau nipo 'gd pé
nupe. A'ere kasi perowiat 'gd ne. P& moryteeu te
'gd nuri. A'leramii nipo anure Janeruwarete 'ga 'gad
nerekou tyweaete 'gd tywer are. Nuenuwi futari
'gd 'ga je'ega. A'eraml 'ga 'gd nerekou tyweaete

oje'ega renuwe'em are. 7 A'erami ki pé¢ mama'e
tywera apowe'em futat 'ga pyri.

8Yma mama'e tywera peapo futat rakue. Ypy-
tunimii wata ma'e 'jawe péé pejejemogyau rakue.
A'ere 'awamil Kristu 'ga pétywera moiri pé nui
rakue. A'leramii pé€ 'awamii pejejemogyau 'arimu
wata ma'e jawe. A'eramii péé 'awamll mama'e
esagea etee futat iapou 'ga upe. 9 'Arimi wata
ma'e 'jawewara 'gd mama'e esagea etee wapo.
Mama'e a'jea etee nané 'gd imome'wau. A'eramu
p€é 'awamill mama'e esagea etee futat iapou a'jea
futat. 10 Pejejemu’jau pejejemogyau Jarejuwarete
'ga remifutar are.

11 Ypytunimii wata ma'e 'jawewara 'gd mama'e
tywera etee wapo. A'ere kasi peapo mama'e ty-
wera 'ga pyri ne. Mama'e esage etee futat iapou.
A'eramll mama'e tywera apoara 'gd ojenosdu
wemiapofera renosdu pé nui. Pénemiapo esage
resakawe 'gd wemiapo tywer are weapyoramil.
A'eram nipo 'gd 'jau: “Tyy. Mama'e tywera etee
nipo je aapo tekou ra'e jepi”, 'jau nipo 'ga ojeupe,
pénemiapo esage resag ire. 12 Ndinani'l riii te 'ga
remiapoa mama'e tywera. Jemime agawewi 'gd
iapoi. Eukwere ae mojenosi 'gd nemiapo tywera.
A'eramill 'gd jéml ojenosdue'em mama'e tywera
renosoue'em.

13-14 Ypytunim 'a ae nuesagi mama'ea. A'ere 'd
ae 'arimll mama'e resagi katu katu. Nan tee futat
jane ikwaapa katu katu jarejemogyau. Yma 'a 'ga
amu 'jau rakue:

“Mama'’e tywera apoarami péé amanii ma'e ‘jawe
pejemogy Ku'jywa 'ga upe.
Oset ma'e jawe nané pejejemogyau ni.

A'erami ki pé€ pejepaka, pejefu’ama pejejemiapo
tywer awi.

A'eramil Kristu 'ga p€ mogyau 'arimii wata ma'e
'Jawe ojeupe”,

Jau 'ga amll imome'wau rakue.

15 A'eramii ki péé pejejea’gwau mama'e ty-
wera apo awi. Mama'e esage etee futat péé
iapou. Pé&'akwaap katu ki mama'e are. Peko kasi
i'akwaawe'ema 'gd 'jawe ne. 16 Kwaiwete 'ga
mama'e tywera etee iapoara 'gd. A'ere ki peko
esage mama'e tywera apoara 'gd pype. Pejenosi
awi Jejul 'ga mome'u awi 'ga rerowiare'ema 'ga
nupe. 'Ga pyri pejejemogyau péé 'ga mome'wau
futat 'gd nupe. 17 Akotee ma'e 'gd 'jawe ete kasi
pejemogy ne, pejeje'@ran ekoeteramil ne. Jejui
'ga rerowiaramili péé 'ga je'ega te imome'wau
pejejaupe, pejejamu’jau 'ga rerowiar are. Jare-
juwarete 'ga remifutar imi etee futat p€& mama'e
apou. Mama'e apo enune péé 'jau pejejeupe:
“Ma’ja te Janeruwarete 'ga afutat je iapoa?” 'jau
p€é iapoe'éwe. A'leramii pé€ 'ga remifutar imt etee
mama'e apou 'ga upe.

18 Kawiajaiwa taetu itykure'ema. Kawiajaiwa
tykuara 'gd oje'egaw are amad'jdue'em. Oje'ega
momoa ekoete te futat ajemogyau. A'erami kasi
péé nan ine. Pejejerekoukaa Jarejuwarete 'ga
'Agesage upe etee futat. 19 Jarejuwarete 'ga je'eg
imi etee futat pejejomogytau. Jarejuwarete 'ga
marakau etee futat pejejamuorypa. 'Ga remi-
apofer are pejemaraka'aga Jarejuwarete 'ga upe.
Kristu 'ga remiapofer are nané pejemaraka'aga
'gaupe ni. 20Ku'jywa 'ga Janeruwaretea. A'leramil

péé Kristu 'ga rerowiaarami pejejeupe 'ga remi-
apofera mama'e are 'ga muorypa. 2! Kristu 'ga
je'ega peenup pejejemogyau. A'erami ki péé 'ga
rerowiaaramii nané pejejoje'ega renupa pejejem-
ogyau nia.

Emireko ma'e 'gd, imen ma'e 'gd netee

22 Kiljameramll ki p@é&, imen ma'erami,
peapyaka pejemena je'eg are. Kristu 'ga
remiayuwami nané péé. Kristu 'ga je'ega renupa
pejejemogyau. A'eramii ki péé nan tee futat
pejemena 'ga je'ega nan€ enupa ni. 23-24 Kristu
'ga 'd akou 'wyriaramii werowiaaramil janee.
A'eramli '@ jane 'ga rerowiaaramil 'ga je'ega
renupa jarejemogyau. 'Ga 'a ae akaga 'jawe.
'Ga rerowiaaramil jane jarejemogyau 'ga rete
jawe. 'Ga futat werowiaarami jane katu'okara.
A'eramill '@ 'ga akou 'wyriaramil janee. Nan
tee futat kllima'efera 'gd jemogyi wemireko 'ga
jaramii. A'eramii ki péé kiijdmeramQi pejemena
je'ega renupa katu katu.

25-26 Kiiima'eferamli nané péé pejeporomu-
taramili pejejemireko are. Sa'a Kristu 'ga
poromutara werowiaarami jane ree. Nan tee
futar iki péé pejeporomutaramil pejejemireko
are. Kristu 'ga '@ oporomutaramil jane
ree. A'eramli 'a 'ga ojejukaukaa 'gd nupe
jane ree oporomutaawer ipe etee futat jane
katu'okawamii 'Uwarete 'ga upe. 'Ga je'ega
rerowiarami jane jarejekatu'ogukaa ‘'ga upe.
A'eramil 'ga janetywera moia jane wi. A'erami
jane jarejewi imoir ire jarejepymidukaa 'y pe 'ga
amil nupe, jaretywera 'ga imoira resaukaawamil.

27 A'eramil nipo 'ga anure werowiaaramil jane
rerawau ywag ipe ojeupi. A'eramil nipo 'ga
werowiaarami jane resakawe 'jau janee: “Esage
ete je rerowiaara 'gd. Nitywi futari mama'e
tywera 'gd pype”, 'jau nipo 'ga ojeupe, ojepyri
werowiaarami jane reroo re.

28 Pejejuka esage pejejee. Nepejereko tyw-
eri 'd. Nan tee futat péé pejejemireko rerekou
esage. 29 Najuejue etee futat 'a jane jejukai jare-
jee. Nitywi futari 'a ojee ijejukae’ema 'gd amii.
Jarepy'arayparami 'd jarejemi'waa. Jarejero'wau
jarejefuanuga. Jarejereko tywere'ema 'd. Nan tee
futat Kristu 'ga jane poriawetygi werowiaaramu.
'Ga rete 'jawe jarejemogyau 'ga upe. A'erami 'ga
ojejukau esage jane ree. 30 Ojee jane jemujar ire
'ga ojejukau esage jane ree. 31 Yma Janeruwarete
'ga oje'ega kwasiarukari 'ga ami upe rakue:
“Kiliima'e 'ga je aapo kiiji €8 reewe.

A'eraml nipo kiiima'e 'gd wemirekorauwe
opojo'ogamii ujara 'ga nui.

A'eramil futat oje'aa wemireko are.

Ajuee oje'ar ire 'gd ajemogyau majepei teewara
Jawe jee”,

jau 'ga ikwasiarukaa 'ga amii upe rakue.

32 Mama'e a'je are futat 'ga ka'arana
kwasiarukari 'ga upe rakue. Yma janeypy
'gd naeapyol ee rakue. A'ere jane 'awami
janereapyoramil -ee. Kristu 'ga ree nané
futat aipoa ka'arana kwasiaara rakue, 'ga
rerowiaarami jane ree nané futat e'i nli. Kristu
'ga ree jarejemujaa jane jemogyi majepei
'yweteewara ‘jawe. 33 Aleramili 'ga jane ree

pawé pawé futat ikwasiarukaa rakue. A'erami
péé Kkiliima'eramll pejeporomutaramiti futat
pejejemireko are pejejee pejeporomutara ‘jawe.
Pejejee 'a péporomutat pejejemogyau. A'eramil péé
nan tee futat pejeporomutaramii pejejemireko
are. Kijjameraml pé&, imen ma'eramii pejemena
mojerowiaa nané nt.

6
Ta'yriara 'gd ‘'gd na'yra 'gd netee

1 Kunuminam@i nané péé pejejara 'gd je'ega
renupa etee pejejemogyau. Kristu 'ga remi-
ayuwamil péé. A'eramU péeé pejejara 'ga je'ega
renuwa wesagerami futat. 2-3Yma Janeruwarete
'ga 'l janeypy 'gd nupe we futat rakue: “Peanuw
etee ki pejejuwa 'gd. Pejey 'gd nané péé ianupa
etee nli”, jau 'ga 'gd nupe rakue. “Ujara 'gd
nenupara 'ga ije'eganup ma'eramil ajemogy. 'Ga
jaruete ajemogy. Ujara 'ga 'gd wenup. A'eramil 'ga
jaruete ajemogyau. Aipo 'gd ajemogy namutamu-
tat. Namania'nei aipo 'gd”, 'jau 'ga 'gd nupe rakue.

4 P&é nané 'gd nuwamil pejeja'yra 'gd nerekou
esage nli. Pemue ekoete kasi 'gd ne. Kasi a'e pe
'gd mara'neramt etee ajemogyau ne. A'eramu péé
kiiima'eramii pe]e]a yra 'gd mu]au ga neko esage
are. Kristu' ga ‘eawer imi pejeja’yra 'gd mu'jau 'ga
mosOu mama'e tywera apo awi.

Oporowyky ma'e 'gd morowyky jara 'gd netee
5 Pé& mi nipo pejeporowykyau pe]e]erekwara
'gd nupe. A'eramil péé pejejerekwara 'ga je'ega
renupa etee. Pepojeup futar iki pejejerekwara
'gd. Sa'a péé Kristu 'ga je'ega renuwa. Nan tee

futar iki pejejerekwara 'ga je'ega peenup. 6'Ga
ami nipo oporowykyau esage werekwara 'ga
remiesagamii etee. Werekwara 'ga remiesaga
tywi nipo 'gd oporowykyau esage 'me. A'ere
kasi nanariii peapo ne. Pejejepyri pejejerek-
wara 'ga rekoe'emami nané ki mama'ea peapo
esage pejejerekwara 'ga 'eawer imil etee fu-
tat. Pekwaap 'd Jarejararete 'ga Jejui Kristu
'ga. Aeraml péé pejeporowykyau esage 'ga
muorypawamil. Aipoa Janeruwarete 'ga ifutaa.
7 Pejeporowykyau esage futat pejeku'iramii pe-
jejemogyau. Napejejerekwara 'ga upe etee rii
peporowyky. Nanuaramil Jarejararete 'ga upe
nané futat peporowyky nii. A'erami je 'jau pé
nupe: Peporowyky esage ki, a'e je pé nupe.
8 Péporowyky esage resag ire Janeruwarete 'ga pé
mepyi péporowyky esageawer are anure. Peje-
jerekwara 'gd nupe mama'e apoaramt, pejejeupe
etee mama'e apoaramii. Mimeramii nipo 'ga pé
mepyi péporowyky esageawer are anure. Aipo are
ki pénea'at pejejemogyau.

9 Pé€ mii pejejeupe oporowyky ma'e 'ga nerek-
wara. Pejejeupe oporowyky ma'e 'gd nerekou
esage, Jarejuwarete 'ga remifutar imti. Au'je ki
pejeje'egay re 'gd nupe. Majepei tee Janejararete
'ga. 'Ga jararete 'ga péjara nané futat nti. 'Ga upe
jane jareju'jaju‘jawe etee futat. 'Ga futat ojejukau
pawé paweé jane ree.

Mama'eukwaawa 'wyriar awi ki sajea'gu

1011 Ka'arana kwasiapawe'dwe je  pé
mu'akwaapa mama'e tywera apo awi. S3'a
jefaruua. Aparuowajare'emawe 'a 'gd itajuaity

munewa u'yw awi. Nan tee futat jane.
Jarejuwarete 'ga remiayuwami jane jemogyi
jefaruu 'jawe. Janejararete 'ga pdjéretea. A'eramil
péé pejejemujaa a'jea futat 'ga ree. Aerami
'ga U'agesage mua pé€ nupe. A'erami 'ga
pdjéa pé a'gwau mama'eukwaawa 'wyriar awi.
“Tamote'arukat 'gd Ku'jywa 'ga upe 'jau”, 'jau
nipo mama'eukwaawa 'wyriara ojeupe pé nee.
A'ere Janeruwarete 'ga U'agesage muri pé nupe.
A'eraml pé& mama'eukwaawa 'wyriara je'ega
renupe'ema. 12 Najarejaupi riii jane juowajari.
Mama'eukwaawa 'wyriara remiayuwa te jane
siowajat. Pejefuakarami futat mama'eukwaawa
rowajaa. Ma'ja pyu jane iowajaa? Jarejuwarete
'ga 'Agesage pyu. 13 A'eramii futat 'a Janeruwarete
'ga U'agesage rerekoukari pé nupe. 'Ga 'Agesage
rereko re pé& mama'eukwaawa ‘'wyriara
pojeupe’ema pejejemogyau. 'Ga 'Agesagea péé
ereko re mama'eukwaawa pé pojeupa futat.
14-1753'a ]efaruu gd itajuaity rerekoa imunewa
u'yw awi ojea’gwawami. Opy'apiat, aku' afaap,
itaju myapaap, itaju akagyri. Mimera 'a 'ga
imunepa ojea'gwawami u'yw awi. Itajupewuua
'd 'gd erawau 0po pe jyuu reewe. Ita]upewuu pyu
gd jea'gui ojee iporomutare'ema ga nu'yw awi.
Nan tee futat jane. ]are]uwarete 'ga remifutar
imi etee futat mama'e apo re jane jemogyi ita-
]ualty rerekwara 'ga ]awe opy' aplara rerekwara
]awe ]are]emogyau ‘ga upe a'eramil. Mama'e
a'jea etee imome'u re jane jarejemogyau 1ta]ua1ty
rerekwara ]awe aku'afaawa rerekwara ‘jawe.
“Janeruwarete 'ga porokatu'ogiweramii pé nee,
ota'waweramil p€& nupe” 'jara 'gd itaju myapaawa

rerekwara ‘jawe 'gd. “Jejui Kristu 'ga jetyw-
era omoit je wi, je katu'oka” 'e are ea'at ma'e
'ga itaju akagyru rerekwara jawewara 'ga. Je-
jul Kristu 'ga rerowiaarareterami ]ane ]are]em-
ogyau opo pe itajupewuu rerekwara 'gd 'jawe.
Jejui Kristu 'ga rerowiaarareteramii jane jare-
jea’gwau mama'eukwaawa ru'yw awi jarejem-
ogyau. Nosei futari jane pype. ]yuu rerek-
wara ‘'jawe jane Jarejuwarete 'ga je ega kwaa-
paramil ]are]emogyau ]aneruwarete 'ga 'Age-
sagea jane muea'aa 'ga 'eawer are. Aerami
jane mama'eukwaawa 'wyriara rerowiare'ema
jarejemogyau. 18 A'leramil jane jareje'ega mono
awi jareojere'emami futat jareje’'ega monou Jare-
juwarete 'ga upe. A'eramii mama'eukwaawa jane
pojeuwi. “Je poar ape, ki Ku'jyp”, pe'je ki 'ga
upe. ]arejuwarete 'ga 'Agesage remifutar imu
pejeje ega monou 'ga upe. Au'jeteramﬁ futat
pejeje ega monou ]are]uwarete 'ga upe. Pejejo-
rypawe'emami futat pe]e]e 'ega monou pe]e]em-
ogyau. ‘Ga upe pejeje’'ega monou péeé pejeje’ega
'ga remiayuwami jarejuee. 19 Je ree nané ki
pejeporogytau Ku'jywa 'ga upe nii. “Eje'eg are
emueapyo 'ga. 'Ga pyriwara 'gd emu'eukat Paulo
'ga upe. 'Ga mogyjeukare'ema ejemome'waukaa
'ga upe 'gd nupe. Eporogyta esage emome'u katu
katuukat 'ga upe. Yma janeypy 'gd naeapyoi ee
rakue. A'eramil ki ene 'ga poaa 'gd mueapyou ee”,
pe’je ki 'ga upe je ree. 20 Moromunepawa pype
agawewi ]e ‘ami Kristu 'ga mome'u are. Aetea
je Kristu 'ga amome'u 'ga nupe. A'eramil ki péé
pe]eporogytau ]are]uwarete ga upe jeree. “Epoat
'ga imome'wau 'gd nupe 'gd mogyjeukare'ema”,

pe'je ki 'ga upe je ree.

Oje'ega 'ga imonou 'gd nupe 'gd futaa

21-22 Tikiku 'ga Kristu 'ga rerowiaara 'ga fu-
tat. A'eramil 'ga janerewireramil futat. Ore-
jekoty'aawarete 'ga futat. Jarejararete 'ga upe
ore pyri oporowyky ma'e 'ga futat. Oporowyky
esage 'ga Jarejararete 'ga upe. Pé pyri je 'ga monoi
orojemome'wawamil pé nupe. A'eramil nipo péé
pejeku'iramt ore ree.

23 Ku'jywa 'ga 'a Janeruwaretea futat. Jejui
Kristu 'ga Janejararetea. A'eramii je 'jau 'gd nupe
pé nee: “Pémopy'ata'wa ki Efesu pewara 'ga ajuee.
'Ga moporomutarukaa nané ajuee nii. 'Ga mojem-
ogypyygukaa nané pejejee nii”, jau je 'gd nupe pé
nee. 24Jarejuwarete 'ga resagea Jejui Kristu 'garee
iporomutat ma'eraml pé nerekoa je afutat, Jare-
jararete 'ga ree iporomutat ma'eramii pé neewe.
'Ga ree iporomutat ojere’'emami 'ga resagea pé
nerekoa je ifutaa.

Kweramil ete jeremimome'ua.

